
cette cabane, & croyant qu’il n’y auoit point d’en-
trée, il s’en alla comme il eftoit venu, on dira qu’il
deuoit [44] frapper, ce n'eft point la couftume des
Sauuages, ils entrent par tout {fans dire mot, ny fans
vous faliier: leurs cabanes ne fermét point, y entre
qui veut, ils n’ont qu’vne vieille peau qui leur fert
de porte; on n’entend point neantmoins parler de
larrons parmy eux, cela eft fort rare i’entend des
Montagnaits: car les Hurons font meftier de dérober,
aufli font ils de meilleures cabanes, eftans feden-
taires, & non vagabons & errans comme ceux de ce
pays-cy. I'apprend que ces Hurons tiennent vn
homme pour auoir de 1’efprit qui efquiue la main du
larron, ou qui fcait dérober fans eftre recognu: que
s’il eft furpris, battez-le tit que vous voudrez, il ne
vous dira rien: il fouffre patiemment ce chaftiment,
non en punition du larcin, mais de fa lourdife, s’e-
{tant laiffé furprendre.

Le 27. du mefme mois de Nouembre, [45] 1’hyuer
qui auoit defia paru comme de loin, de temps en
temps, nous affiegea tout a fait. Car ce iour & les
autres fuiuans, il tomba tant de neige, qu’elle nous
déroba la veu& de la terre pour cing mois.

Voicy les qualitez de I'hyuer, il a efté beau & bon,
& bien long. Il a efté beau, car il a efté blanc comme
neige, fans crottes & fans pluye. ie ne {cay s’il a pleu
trois fois en quatre ou cing mois, mais il a fouuent
neigé.

I1 a efté bon, car le froid y a efté rigoureux; on le
tient pour I’vn des plus fafcheux qui ait efté depuis
16g temps. Il y auoit par tout quatre ou cing pieds
de neige, en quelques endroicts plus de dix, deuant
noftre maifon vne montagne: Les vents la raffem-



